
SOALAN

Tuan Hee Loy Sian minta MENTERI TENAGA, TEKNOLOGI HIJAU

DAN AIR menyatakan:

a) jumlah nilai kontrak dan jangkaan siap keseluruhan untuk projek 

pembetungan Pakej D52 dan D48 pembinaan rangkaian paip 

pembetungan di kawasan Petaling Jaya Selatan; dan

b) apakah langkah baik pulih akibat daripada turapan jalan raya yang 

tidak rata dan teruk selepas kerja pengorekan selesai.



JAWAPAN

Tuan Yang Dipertua,

1. Kementerian Tenaga, Teknologi Hijau dan A ir melalui Jabatan 

Perkhidmatan Pembetungan (JPP) sedang melaksanakan Pakej 

D52 iaitu Pembinaan Rangkaian Paip Pembetungan dan 

Rasionalisasi 33 Loji Rawatan Kumbahan di Puchong, Selangor 

secara Reka & Bina. Nilai kontrak bagi projek ini ialah 

RM236,588,558.00. Projek ini bermula pada 25 November 2013 

dan dijangka siap pada bulan November 2017.

2. Sementara itu, sejumlah RM 139,800,000.00 diperuntukkan bagi 

pelaksanaan Pakej D48 iaitu Cadangan Pembinaan Rangkaian 

Paip Pembetungan Di Kawasan Jalan Klang Lama, Petaling Jaya 

Dan Seputeh (Selatan), Kuala Lumpur secara Reka & Bina. Projek 

ini bermula pada 23 April 2013 dan dijangka siap pada bulan April

2017.



Tuan Yang Dipertua,

3. Bagi mengatasi turapan jalan raya yang tidak rata dan teruk 

selepas kerja pengorekan selesai, kontraktor akan mengikut 

keperluan arahan pihak berkuasa tempatan seperti yang telah 

dinyatakan di dalam permit bekerja. Berdasarkan keputusan 

Kerajaan Negeri Selangor, sebarang kerja-kerja penurapan jalan 

selepas kerja utiliti selesai dilaksanakan hendaklah menggunakan 

kontraktor yang telah dilantik oleh pihak berkuasa tempatan yang 

berkaitan.

